
				এই পাতাটির মুদ্রণ সংশোধন করা প্রয়োজন। 
बँsि७शब्न
“ওগো বঁাশিওয়ালা,
বাজাও তোমার বঁাশি,
শুনি আমার নূতন নাম” —এই ব’লে তোমাকে প্ৰথম চিঠি লিখেছি,
মনে আছে তো ?
আমি তোমার বাংলাদেশের মেয়ে ।
সৃষ্টিকর্তা পুরো সময় দেন নি
আমাকে মানুষ ক’রে গড়তে---
রেখেছেন আধাআধি ক’রে ।
অন্তরে বাহিরে মিল হয় নি
সেকালে আর আজকের কালে,
মিল হয় নি ব্যথায় আর বুদ্ধিতে,
মিল হয়নি। শক্তিতে আর ইচ্ছায় । আমাকে তুলে দেন নি এ যুগের পারানি নৌকোয়,
চলা আটক ক’রে ফেলে রেখেছেন
কালস্রোতের ওপারে বালুডাঙায় ।
সেখান থেকে দেখি
প্রখর আলোয় ঝাপসা দূরের জগৎ— বিনা কারণে কাঙাল মন অধীর হয়ে ওঠে,
छ्ट्रे शांङ दाङ्कृि८श निरेि, নাগাল পাই নে কিছুই কোনোদিকে ।

